
Pelaksanaan Pentaksiran Kemasukan
Sekolah Khusus perlu lebih jelas

Mei 3,2021 @ 11:07am

Keputusan Kementerian Pendidikan mansuh UPSR selaras perkembangan semasa.

¢

Berita pemansuhan Ujian Pencapaian Sekolah Rendah (UPSR) dan
pembatalan Pentaksiran Tingkatan Tiga (PT3) disambut baik sesetengah
pihak.

Namun, golongan tidak menyokong pemansuhan UPSR rata-ratanya
bimbang anak akan mengambil ringan akan pelajaran lantas tidak
melayakkan mereka ke sekolah khusus.

Keputusan Kementerian Pendidikan (KPM) itu selaras perkembangan
semasa kerana pelajar sukar mengikuti kelas, manakala guru susah

tekanan kepada murid

« Mansuh UPSR: Guru boleh tumpu
sukatan pelajaran

« UPSR, PT3 tahun ini dibatalkan

 Mansuh UPSR cabaran baharu ibu
bapa

Sistem ini membabitkan permohonan berpusat dan kaedah pentaksiran
standard berpusat bagi Tingkatan Satu dan Tingkatan Empat di sekolah
khusus.

Sekolah Khusus merangkumi Sekolah Berasrama Penuh (SBP), Sekolah
Menengah Kebangsaan Agama (SMKA), Sekolah Menengah Teknik
(SMT), Kolej Vokasional (KV) dan Maktab Tentera Diraja (MTD).

Oleh itu, ibu bapa tidak perlu bimbang kerana masih ada saringan untuk
melayakkan pelajar ke sekolah berasrama penuh (SBP).

Bagaimanapun Pentaksiran Kemasukan Sekolah Khusus (PKSK) perlu
diuar-uarkan lebih jelas mengenai cara pelaksanaannya agar dapat
menyiapkan pelajar yang benar berminat agar lebih bersedia.

PKSK merangkumi tiga bahagian, iaitu Kecerdasan Insaniah dengan 20
peratus; Kecerdasan Intelektual (70 peratus) dan Artikulasi Penulisan (20
peratus).

Antara kriteria lain diberi penekanan bagi kemasukan sekolah khusus
adalah tahap pembabitan murid dalam aktiviti kokurikulum, sahsiah dan
kepimpinan, selain mengambil kira pelajar golongan isi rumah
berpendapatan 40 peratus terendah (B40) atau mereka di pedalaman.

Dilihat melalui penilaian PKSK, pelajar akan dinilai lebih terbuka kepada
semua tahap kemampuan. Bagaimanapun, masih belum dipastikan sama
ada PKSK diteruskan pada tahun ini bagi kemasukan 2022 ataupun tidak.

Diharap melalui pemansuhan UPSR dan pembatalan PT3, sistem
pendidikan kita mampu melahirkan variasi pelajar kreatif dan inovatif
dalam pelbagai bidang selaras Revolusi Industri 4.0 (IR4.0).

Nadzrah Sa'adan

Universiti Teknologi MARA (UiTM) Johor

